
	1. «Հայաստանի Հանրապետության կառավարության 2020 թվականի օգոստոսի 13-ի N 1337-Ա որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) համաձայն՝ նախատեսվում է Հայաստանի Հանրապետության կառավարության 2020 թվականի օգոստոսի 13-ի N 1337-Ա որոշման (այսուհետ՝ Որոշում) հավելված 1-ի 1-ին կետի 2-րդ ենթակետն ուժը կորցրած ճանաչել և նույն հավելվածի 2-րդ կետը լրացնել հետևյալ բովանդակությամբ՝ 6-րդ ենթակետով.
     «Լավրենտի Արթուրի Միքաելյան (ծնվ՝. 11.09.2002 թ., բնակության վայրը՝ քաղ. Երևան, Բուզանդի 91, բն. 23, Հարավային Կալիֆոռնիայի համալսարան): Նվաճումը՝ Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետ:»:
      Այս առնչությամբ անհրաժեշտ է անդրադառնալ Նախագծի նախաբանում հղում տրված «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի  22-րդ հոդվածի 5-րդ մասի հետևյալ կարգավորմանը՝ գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում կարող է տրվել նաև Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով և պայմաններով:   Սույն հոդվածի  3-րդ  մասի 2-րդ կետի համաձայն տրված տարկետման ժամկետի ավարտի օրվա դրությամբ հանրակրթական կամ նախնական (արհեստագործական) կրթական ծրագրով ուսումնառությունը չավարտած և պարտադիր զինվորական ծառայության զորակոչի ենթակա քաղաքացուն Հայաստանի   Հանրապետության  կառավարության  որոշմամբ մեկ անգամ տրվում է  տարկետում՝  մինչև ուսումնառության  ավարտի օրը  ներառյալ:
     Նույն հոդվածի 3-րդ մասի 2-րդ կետով սահմանված է, որ պարտադիր զինվորական  ծառայության զորակոչից տարկետում տրվում է  նաև նպատակային ուսումնառության համար` Հայաստանի Հանրապետությունում կամ օտարերկրյա պետություններում հանրակրթական,  ինչպես նաև հիմնական կրթության հիմքի վրա առանց ընդհատման նախնական  (արհեստագործական) կամ միջին մասնագիտական կրթական ծրագրերով սովորողին: Սույն կետի համաձայն` քաղաքացուն տարկետում տրվում է մինչև ուսումնառության ավարտի օրը ներառյալ, սակայն ոչ ավելի, քան նրա 19 տարին լրանալու օրը:
     Նկատի ունենալով, որ վերոնշյալ լիազորող նորմն է հանդիսանում այն իրավական հիմքը, որի համաձայն՝ ՀՀ կառավարությանը լիազորություն է վերապահվում փոփոխություն  և լրացում կատարելու  Որոշման մեջ, գտնում ենք, որ վերջինիս իրավական բովանդակությունը չի համապատասխանում Նախագծով առաջարկվող կարգավորման հետ: Այսպես՝
     Նախագծի հիմնավորման 2–րդ կետի դրույթների վերլուծությունից պարզ է դառնում, որ խնդրո առարկա հարցը վերաբերում է ոչ թե նոր տարկետում տալուն, այլ արդեն իսկ տրված տարկետման ժամկետի երկարաձգմանը՝ պայմանավորված այն հանգամանքով, որ ուսումնառության սահմանված ժամկետում  Լավրենտի Արթուրի  Միքաելյանին չի հաջողվել ավարտել  ուսումնառությունը,  քանի որ կորոնավիրուսի համավարակի պատճառով ակադեմիական  գործընթացում  փոփոխություն է տեղի ունեցել, ինչն էլ հիմք է հանդիսացել, որ Լավրենտի  Արթուրի  Միքաելյանը չի կարողացել մինչև 2022 թվականի  ամառային  զորակոչը ավարտել Հարավային Կալիֆոռնիայի համալսարանում իր ուսումնառության բակալավրիատի ծրագիրը։ Այս առումով հարկ է նկատի ունենալ, որ հավելված 1–ի        1–ին կետն ուժը կորցրած ճանաչելով և վերջինիս դրույթները որպես նույն հավելվածի 2–րդ կետի նոր լրացվող 6–րդ ենթակետ նախատեսելով ստացվում է, որ Լավրենտի  Արթուրի  Միքաելյանին նոր տարկետում է տրվում՝ հիմա արդեն մինչև 2023 թվականի ամառային զորակոչը, ինչը չի համապատասխանում նախատեսվող կարգավորման նպատակին՝ այն է տարկետման ժամկետի երկարաձգում, և չի բխում «Զինվորական ծառայության և զինծառայողի կարգավիճակի մասին» Հայաստանի Հանրապետության  օրենքի  22-րդ  հոդվածի 5–րդ մասի պահանջներից:
     Հարկ ենք համարում անդրադառանալ նաև Հայաստանի Հանրապետության կառավարության 2018 թվականի ապրիլի 12–ի N 451–Ն որոշման հավելվածի 16–րդ կետի կարգավորմանը, համաձայն որի՝ համապատասխան կրթական ծրագրով քաղաքացուն տրված տարկետման ժամկետը կարող է երկարաձգվել Հայաստանի Հանրապետության կառավարության որոշմամբ` համաճարակով կամ այլ արտակարգ իրավիճակով (տարերային աղետների, տեխնոլոգիական վթարների, համաճարակների, դժբախտ պատահարների, հրդեհների և արտակարգ բնույթ կրող այլ դեպքեր) պայմանավորված քաղաքացու ուսումնառության ավարտի ժամկետը երկարաձգելու վերաբերյալ համապատասխան ուսումնական հաստատության կողմից տրված տեղեկանքի հիման վրա, սակայն ոչ ավելի, քան սույն կարգի 10-րդ կետում սահմանված տարիքը լրանալու օրը:
     Վերլուծելով վերոգրյալ իրավանորմերի բովանդակությունը և դրանք համադրելով  Որոշման և Նախագծի կարգավորումների հետ, հանգում ենք այն հետևության, որ ՀՀ կառավարության որոշմամբ Լավրենտի Արթուրի Միքաելյանին արդեն իսկ տրվել է տարկետում մինչև 2022 թվականի ամառային զորակոչը, հետևապես՝ Նախագծի նախաբանում վկայակոչված իրավանորմը չի հանդիսանում որպես իրավական հիմք՝ նոր տարկետում տալու համար:
      Ելնելով վերոնշյալից՝ առաջարկում ենք  Նախագծով նախատեսված փոփոխությունն ու լրացումը դիտարկել Հայաստանի Հանրապետության կառավարության  2018 թվականի  ապրիլի 12–ի N 451–Ն  որոշման հավելվածի 16–րդ  կետի  համատեքստում՝ նկատի ունենալով, որ Նախագծով առաջարկվող կարգավորումն  ըստ էության  վերաբերում է  արդեն իսկ տրված տարկետման ժամկետի երկարաձգմանը, որի իրավական հիմքը հանդիսանում է Հայաստանի Հանրապետության կառավարության 2018 թվականի ապրիլի 12–ի N 451–Ն որոշման հավելվածի 16–րդ կետը:
     Վերոգրյալի կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
    ՀՀ Սահմանադրության 6-րդ հոդվածի 2-րդ մասի համաձայն Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
    Ամփոփելով վերոշարադրյալը և առաջնորդվելով վերոգրյալ իրավակարգավորումներից բխող նկատառումներով՝ առաջարկում ենք Նախագծի դրույթները վերանայել՝ հստակ և որոշակի նշելով այն իրավական հիմքը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվում է ընդունելու տվյալ իրավական ակտը:
     2. Նախագծի 1-ին կետի 2-րդ ենթակետում չակերտներն    անհրաժեշտ է    նախատեսել   «6)»   թվից առաջ, հակառակ դեպքում ան- համապատասխանություն է    առաջանում  Նախագծի   1-ին   կետի   ենթակետի    համարակալման  միջև:
     3. Նախագիծն անհրաժեշտ է համաձայնեցնել ՀՀ պաշտպանության նախարարության հետ:



	Ընդունվել է 
























































































































































Ընդունվել է






                 Չի ընդունվել 
     Առաջնորդվելով ՀՀ կառավարության    2021  թվականի 
փետրվարի   25-ն  N 252-Լ   որոշմամբ   հաստատված  հավելվածի 15-րդ կետով՝   նախագիծը   շահագրգիռ  մարմինների   հետ  միասին  կարծիքի է ուղարկվել նաև ՀՀ  պաշտպանության  նախարարություն:  
     

		



	2. ՀՀ պաշտպանության նախարարություն
	02.05.2022

	3. 
	N ՊՆ/510/2107-2022

	Դիտողություններ և առաջարկություններ չկան:

